
Ishvarena Devanamshodhanam

ஈஶ்வரேண தே³வாநாம் ஶோத⁴நம்

ஸோऽஹம் நித்யோऽப்யநித்யஶ்சப்³ரஹ்மாப்³ரஹ்மாஹமேவஹி ।
ப்ராஞ்சோऽஹஞ்சைவ பஶ்சாஞ்சத³க்ஷிணோதீ³சஏ வஹி ॥ 1॥
அத⁴ஶ்சோர்த்⁴வமஹம் லோகா தி³ஶஶ்ச விதி³ஶோऽப்யஹம் ।
புமாந்நபும்ஸகஶ்சாஹம் ஸ்த்ரீசாஹம்ஸர்வதே³வதா: ॥ 2॥
நைவ ஸ்த்ரீ நபுமாஞ்சாஹம் நைய சாஹம் ஸநாதந: ।
அஶரீரஶ்ஶரீரேஷு ஹ்யஶீர்ணஶ்ஶீர்யகேஷ்வஹம் ॥ 3॥
ஜ்யோதிஷாமஹமேவாஸ்மிசாத்மஜ்யோதிஸ்ஸதா³வ்யய: ।
அநலாநிலஸூர்யேந்து³பூ⁴தாநாமந்தராஸ்ம்யஹம் ॥ 4॥
மாம் நஜாநந்தி பூ⁴தாநி பூ⁴தாதி³ஶ்சாஹமேவ ஹி ।
ச²ந்த³ஸாமஹமேவாதி³ர்கா³ர்ஹபத்யோऽஹமேவஹி ॥ 5॥
த³க்ஷிணாக்³ந்யாஹவநீயஸ்ஸத்யோऽஹம் கௌ³ரஹம் ஸுரா: ।
கௌ³ர்யஹஞ்ச வரிஷ்டோ²ऽஹம் கநிஷ்டோ²ऽஹம்ஸநாதந: ॥ 6॥
ரு’க்³யஜுஸ்ஸாமாத⁴ர்வாணி மத்³கி³ரோ ஹி ஸுரேஶ்வரா: ।
அக்ஷரோऽஹம்க்ஷரோऽஹஞ்சகு³ஹ்யோऽஹம் புஷ்கரம் ததா² ॥ 7॥
அணோரணீயோऽஸ்மி ஸுரா மஹதோऽஹம் மஹாம்ஸ்ததா² ।
விஶ்வதஶ்சக்ஷுரேவாஹம் விஶ்வதோபா³ஹுரீஶ்வர: ॥ 8॥
விஶ்வமௌலிவிஶ்வபாத³ஸ்ஸஹஸ்ராக்ஷஸஹஸ்ரபாத் ।
த³ஶாங்கு³லமித³ம் ஸர்வமத்யதிஷ்டா²மி போ⁴ ஸுரா: ॥ 9॥
அம்ரு’தஸ்யாஹமீஶாநஸ்ஸர்வேஷு புருஷோऽந்தர: ।
வ்யபோஹ்யஶீர்ஷகபாலம் ஸர்வேஷாம் ஸம்ஸ்தி²தோऽஸ்ம்யஹம் ॥ 10॥
ஐஷோऽந்தராஹம் புருஷோ ஹிரண்யஶ்மஶ்ருரேவஹி ।
மநஸோऽஹம் ஜவீயாம்ஶ்ச மயாவாஸ்யமித³ம் ஜக³த் ॥ 11॥
மய்யேவ லீயதே சாந்தே மத்தோऽந்யந்நாஸ்தி கிஞ்சந ।

ஈஶ்வரேண தே³வாநாம் ஶோத⁴நம்

அப்ராணோऽஸ்ம்யமநாஶுப்⁴ரோ நிர்க³தாக்ஷோऽஹமேவஹி ॥ 12॥
ந ப்ரஜ்ஞோऽஹம் ந சாப்ரஜ்ஞோ நோப⁴யப்ரஜ்ஞ ஏவ ஹி ।
அஹம் பூ⁴தேஷு ஸுப்தேஷு ஜாக³ர்மி ஸததம் ஸுரா: ॥ 13॥
அஹமவ்யக்த ஏவேஶோவ்யக்தோபூ⁴தஹ்ரு’தி³ஸ்தி²த: ।
ஸ்தா²ணுர்நிர்கு³ண ஏவாஸ்மிகார்யகாரணவர்ஜித: ॥ 14॥
க்ஷராக்ஷராதி³ரஹித: பரமாத்மாஹமேவ ஹி ।
அஹம் ச ந தி³வா ராத்ரிர்ந ஸந்நாஸத்ஸதா³ஶிவ: ॥ 15॥
ஆகாஶகோஶஸ்ஸம்வேஷ்டும் ஸுகரோ யதி³ ஜாயதே ।
ததா³ மாந்த்வநவிஜ்ஞாயது:³க²ஸ்யாந்தோப⁴விஷ்யதி ॥ 16॥
வேதை³ஸ்ஸர்வைஶ்ச வேத்³யோऽஹம் வேதா³ந்தேஷ்வஹஸாஸ்தி²த: ।
ஸ்வே மஹிம்ந்யஹமேவைகோ ஹ்யஹமௌபநிஷத்பர: ॥ 17॥
வேதா³தி³ஸ்ஸ்வர ஏவாஹம் ப்ரணவோऽஹம் ஸநாதந: ।
ப்ரணவாதி³த்ரிமாத்ரோऽஹம் ஸர்வமந்த்ராத்மகஸ்த்வஹம் ॥ 18॥
பஞ்சாக்ஷரமயஶ்சாஹம் பஞ்சபாதகவர்ஜித: ।
நாஸங்கோ³நைவ மே ஸங்கோ³ऽப்யஹம் பு⁴வநமேவஹி ॥ 19॥
விஶ்வாதீதோ விஶ்வதா⁴மா விஶ்வாதி⁴க உமாபதி: ।
ப⁴வந்த: பஶவஸ்ஸர்வே ப⁴வதாம்பதிரஸ்ம்யஹம் ॥ 20॥
மத்ப்ரஸாதா³த்³ப⁴வந்தோஹி முக்தயே யததாது⁴நா ।
மஜ்ஜ்ஞாநம் வேத³வாக்யோத்த²மந்யச்சி²ல்பம்ஸுரோத்தமா: ॥ 21॥
ப்³ரஹ்மைவாஹம் ஸம்ஸராமி வித்³யயாவித்³யயா ஸுரா: ।
நிர்முக்தோ மோசயாம்யேவ ஸர்வம் ஸாஸுரமாநுஷம் ॥ 22॥
ஶ்ரவணாயாபி லப்⁴யோऽஹம் கர்மபி⁴ர்நஸுராஸுரா: ।
ஶ‍்ரு’ண்வந்தோऽபி யதிஶ்ரேஷ்டா²நமாம்விந்த³ந்திகேசந ॥ 23॥
அதோந்யதா³ர்தம்விபு³தா⁴ஸ்ஸர்வஞ்ஜக³தி³த³ந்த்⁴ருவம் ।
கத²ம்ப⁴வந்தோமந்யந்தேதஹ்ப்³ருவந்துமமாக்³ரத: ॥ 24॥
விபூ⁴திர்மம யா ப்ரோக்தாஶ்ரத்³த⁴யா வேத³ நாந்யதா² ।
நாவிஶ்வஸ்தசேதஸேதே³யம்ஜ்ஞாநம்வேதா³ந்தவாக்யஜம் ॥ 25॥

த³த்வா நரகமாப்நோதி ஸஹபூர்வபிதாமஹே: ।
ஸர்வோபநிஷதா³ம் ஸாரம் மயைதத்ஸமுதா³ஹ்ரு’தம் ॥ 26॥
ப⁴வத்³ப்⁴யஸ்ஸம்யக³து⁴நா ஹ்ரு’த³யக்³ரந்தி²பே⁴த³நம் ।
நாஶிஷ்யாயாப்யப⁴க்தாய நாபுத்ராயேத³மேவஹி ॥ 27॥
த³த்³யாதே³தச்சா²ம்ப⁴வேப்⁴யோ யதிப்⁴யஸ்ஸுரஸத்தமா: ।
தே³யமேதத்ஸுரஶ்ரேஷ்டா²ஸ்தஸ்யமுக்திரயத்நத: ॥ 28॥
மத்ப்ரஸாதே³ந ஸர்வேஷாம் முக்தயஸ்ஸ்யு: கரே ஸ்தி²தா: ।
ஶிரோவ்ரதம் யைஶ்சரிதம் தே³யம் தேஷாமித³ம் ஸுரா: ॥ 29॥
ஶிரோவ்ரதமித³ம் தே³வா: புரா சீர்ணம்மயைவஹி ।
அக்³நிரித்யாதி³பி⁴ர்ப⁴ஸ்மக்³ரு’ஹீத்வாங்கா³நிஸம்ஸ்ப்ரு’ஶேத் ॥ 30॥
வ்ரதமேததி³த³ம் தே³வா: பஶுபாஶவிமோக்ஷத³ம் ।
ஶ்ரத்³த⁴யா தபஸா தே³வா மம லிங்கா³ர்சநேநஹி ॥ 31॥
ப⁴ஸ்மத்ரிபுண்ட்³ரகண்டை²ஶ்ச பாபாத்³பி⁴ந்நோப⁴வேந்நர: ।
பஞ்சாக்ஷராவர்தநைஶ்ச பஞ்சபாபப்ரணாஶநம் ॥ 32॥
ருத்³ராத்³த⁴யாயஜபஶ்சைவ பி³ல்வமூலே விஶேஷத: ।
மம க்ஷேத்ரேஷு நியதம் வாஸாச்ச ஸுரஸத்தமா: ॥ 33॥
அவிமுக்தநிவாஸாச்ச தத்ரைவாந்தே தநுக்ஷயாத் ।
உமாஸஹாயமந்மூர்தித்⁴யாநேநைவஸுராஸ்ததா² ॥ 34॥
ஏததே³வ பரம் ஜ்ஞாநம் லப்⁴யதே மத்ப்ரஸாத³த: ।
நாந்யதா²லப்⁴யதே ஜ்ஞாநம் கர்மோபாஸநதஸ்ஸுரா: ॥ 35॥
॥ இதி ஶிவரஹஸ்யாந்தர்க³தே மாஹேஶ்வராக்²யே ஈஶ்வரேண தே³வாநாம்ஶோத⁴நம்
॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 52 - தே³வாநாம்
ஶோத⁴நம் । 1-35॥

- .. shrIshivarahasyam . mAheshvarAkhyaH prathamAMshaH . adhyAyaH 52 - devAnAM

shodhanam . 1-35..

ஈஶ்வரேண தே³வாநாம் ஶோத⁴நம்

Śiva ஶிவ schools the Deva-s தே³வா: about His Presence in all that is manifest and non-

manifest; including so in the Deva-s தே³வா: who execute their respective functions due to

being empowered by Him. He speaks to them about the merits of worshipping Him and

performing Śivaliṇga Pūjā ஶிவலிங்க³ பூஜா.

